
Sagardo Forumaren aurkezpena egin zen, Orona Ideon.

Sagardoak, izugarrizko hazkundea izan du munduan, bai ekoizpenean zein

turismoan. Hau kontuan harturik, Sagardo Forumak hemengo sagardoa eta

kultura nazioartean zabaldu ditu.

Azken urte luzetan, sagardoak hazkunde nabarmena izan du munduan,

ekoizpenean zein turismo arloan. Hau jakinda, Sagardoaren Lurraldeak, hemen-
go sagardoa eta kultura, nazioartean kokatzeko prozesua abiarazi zuen, 2017an.
Aurten, Euskal Herriko mugetatik kanpoko hedapenari jarraipen eman dio,

jarduera ugarirekin.

Aurreko urtean, emaitza esanguratsuak sortu zituen aipatutako nazioartekotze

ahalegin horrek, Ciderlans, Makers & Lovers sarea hain zuzen. Urrian, II. Urteko

topaketa egin zuten kideek, Herefordshiren (Ingalaterra). Europako 20 ordezkari
batu ziren, eta sagardoaren kultura eta turismoa elkarrekin sustatzeko proiektua
jarri zuten abian. Eta gaur egun, sarean sagar eta sagardoari sendo lotutako
hamar lurralde daude: Gales, Armagh, Asturiak, Britania, Alemania, Mostviertel,

Norvegia, Herefordshire eta Euskal Herria.

Astigarragako Sagardoetxeak eta Herefordshireko Sagardo Museoak, proiektu
bat abiarazi dute, sagarraren eta sagardoaren kulturari buruzko argazkiak eta

dokumentalak elkarren artean partekatzeko asmoarekin. Eta euskal kultura eta

sagardoa zabaltzeko asmo honekin, azaroan Sagardo Foruma sustatzeko

promozio bidaiak egin zituzten ordezkariek, bi eremu bisitatuta; Alemaniako

Frankfurteko Cider Word Azoka eta bestetik, Ingalarretako Gloucestereko

CraftCon hitzaldia.

Martxoan berriz, Astigarragako Udaleko eta Sagardun Partzuergoko ordezkariak
sagardoari buruzko Europako azoka garrantzitsuenetariko batean izan ziren,
«esperientzia aberasagarria izan zen, Frankfurten azoka baten antolakuntza eta
funtzionamendua ezagutzeko aukera izan baigenuen». Egonalditik ateratako

irakaspenak lagungarriak izan dira, «Sagardo Forumaren funtzionamendua

definitzeko».

Il. Nazioarteko Sagardo Lehiaketa Europako txapelketa garrantzitsuenetako bat

bilakatu da, 2019an ia 200 sagardok hartu zuten parte.

Euskadi ohorezko gonbidatu, 2020ko Cider Worlden

Europako egonaldietan ikasitakoak eta praktikan jarritakoak emaitzak ekarri

ditu; Euskadi, 2020. urtean ohorezko gonbidatua izango da Cider Worlden.

